
তথ্যবিবরণী                                                                                                        নম্বর : ১১৪৮      
দক্ষিণাঞ্চলের প্রতি প্রধানমন্ত্রীর বিশেষ নজর রয়েছে

                                  -- পানি সম্পদ প্রতিমন্ত্রী

বরিশাল, ৫ চৈত্র (১৯ মার্চ) :
পানি সম্পদ প্রতিমন্ত্রী জাহিদ ফারুক বলেছেন, বরিশালে ফ্লাইট চালু হওয়ার পরে যাত্রী না থাকায় তা বন্ধ হয়ে গিয়েছিল। কিন্তু বর্তমান প্রেক্ষাপট ভিন্ন, প্রধানমন্ত্রী শেখ হাসিনার নেতৃত্বে অর্থনৈতিকভাবে দেশ সাবলম্বী হয়েছে। দেশে অর্থনৈতিক উন্নয়ন বেগবান  হচ্ছে। পায়রা বন্দরসহ দক্ষিণাঞ্চলে অনেক উন্নয়ন হয়েছে, এখন বিভিন্ন ধরনের মানুষের আসা-যাওয়া বেড়েছে। এখন যে সকল এয়ারলাইন্স ফ্লাইট পরিচালনা করছে তারা ফুল লোডেড হয়ে যাওয়া-আসা করছে। দক্ষিণাঞ্চলের প্রতি প্রধানমন্ত্রীর বিশেষ নজর রয়েছে।
আজ বরিশাল বিমানবন্দর ও বিমানবন্দর সংলগ্ন সুগন্ধা নদীর ভাঙনকবলিত এলাকা পরিদর্শন শেষে তিনি এসব কথা বলেন।
প্রতিমন্ত্রী বলেন, বরিশাল বিমানবন্দরের উন্নয়ন কাজকে এগিয়ে নিয়ে যেতে হবে। বরিশাল বিমানবন্দর দেশে অভ্যন্তরীণ  যতগুলো বিমানবন্দর রয়েছে তার মধ্যে সব থেকে ভালো হবে।
নদী ভাঙনকবলিত এলাকা পরিদর্শন শেষে জাহিদ ফারুক বলেন, বিগত বছরগুলোতে দেখা গেছে ভাঙনের প্রবণতা খুব বেশি ছিল। এটা মাথায় রেখে এ মুহুর্তে বরিশাল বিমানবন্দরের রানওয়েকে রক্ষা করা নিয়ে চিন্তিত। সরকার আসন্ন বর্ষায় যাতে ভাঙনটা রানওয়ে পর্যন্ত না যায় সেজন্য ইতোমধ্যে  ব্যবস্থা গ্রহণ করেছে। এর আগে ৫শত মিটার জায়গায় জিও ব্যাগ ফেলে রক্ষা করার কাজ চলছিল। এখন সেটিকে বাড়িয়ে আরো ৬ শত মিটারসহ মোট ১১ শত মিটার জায়গা রক্ষা করতে হবে। 
এ সময় বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী পরিদর্শনকালে বলেন, বরিশাল বিমানবন্দর হবে সব থেকে আধুনিক ও যুগোপযোগী। আমরা প্রকল্প নিচ্ছি বরিশালের রানওয়ে অনেক বড় হবে এবং টার্মিনাল হবে সব থেকে অত্যাধুনিক।
প্রধানমন্ত্রীর নির্দেশনায় বরিশাল বিমানবন্দরের রানওয়ে  ওভার-লেকরণ কাজ খুব শীঘ্রই শুরু করা হবে। পাশাপাশি এখানে অত্যাধুনিক একটি নতুন টার্মিনাল করার কাজ খুব দ্রুত শুরু করা হবে। 
#

গিয়াস/সাহেলা/মোশারফ/সেলিম/২০২২/২২১০ ঘণ্টা
তথ্যবিবরণী                                                                                                        নম্বর : ১১৪৭     
কোভিডকালীন ঘাটতি একটি শিক্ষাবর্ষেই পুরোটা কাটিয়ে উঠা যাবে না
                                                                -----  শিক্ষামন্ত্রী
বরিশাল, ৫ চৈত্র (১৯ মার্চ) :

আজ বরিশাল বিমানবন্দরে সাংবাদিকদের প্রশ্নের জবাবে শিক্ষামন্ত্রী ডাঃ দীপু মনি বলেছেন, কোভিড-১৯ কালে অনলাইন এবং টেলিভিশনের মাধ্যমে আমরা ৬০-৬৫ ভাগের বেশি শিক্ষার্থীর কাছে পৌঁছাতে পারিনি। আর অ্যাসাইনেমেন্টের মাধ্যমে আমরা ৯৩ ভাগের মতো শিক্ষার্থীর কাছে পৌঁছাতে পেরেছিলাম। কাজেই কিছু ঘাটতি তো আমাদের শিক্ষার্থীদের হয়েছেই। একটি শিক্ষাবর্ষেই হয়তো সেটি পুরোটা কাটিয়ে উঠা যাবে না।

শিক্ষা মন্ত্রণালয় পুরোদমে কাজ শুরু করেছে। অ্যাসাইনমেন্ট এর মাধ্যমে আমরা বুঝতে পারছি কোথায় কি ঘাটতি আছে, আর শিক্ষকরাও অ্যাসেস করছেন। সারাবিশ্বেই ক্ষতি হয়েছে, আশা করি শিক্ষক-অভিভাবকসহ সকলের সহযোগিতায় নিশ্চয়ই ঘাটতি পুষিয়ে নেওয়া যাবে।
#

গিয়াস/সাহেলা/মোশারফ/শামীম/২০২২/২১৪৫ঘণ্টা
তথ্যবিবরণী                                                                                                           নম্বর : ১১৪৬
ডিএসই'র সাবেক সভাপতি রকিবুর রহমানের মৃত্যুতে পররাষ্ট্রমন্ত্রীর শোক
ঢাকা, ৫ চৈত্র (১৯ মার্চ) :

ঢাকা স্টক এক্সচেঞ্জের (ডিএসই) সাবেক সভাপতি রকিবুর রহমানের মৃত্যুতে গভীর শোক ও দুঃখ প্রকাশ করেছেন পররাষ্ট্রমন্ত্রী ড. এ কে আব্দুল মোমেন।
এক শোকবার্তায় ড. মোমেন, প্র‍য়াত রকিবুর রহমানের বিদেহী আত্মার মাগফিরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জানান। 

ঢাকা স্টক এক্সচেঞ্জের সভাপতি হিসেবে রকিবুর রহমানের টানা তিন মেয়াদে দীর্ঘ ছয় বছর সততা ও নিষ্ঠার সাথে দায়িত্ব পালনের কথা স্মরণ করে মন্ত্রী বলেন, তিনি বিভিন্ন মেয়াদে ১২ বছর ডিএসই'র কাউন্সিলর বা পরিচালক হিসেবে দায়িত্ব পালন করেছেন। স্টক এক্সচেঞ্জের ব্যবস্থাপনা এবং বিনিয়োগকারীদের স্বার্থ সংরক্ষণে রকিবুর রহমান সর্বাত্মক চেষ্টা করে গেছেন বলে উল্লেখ করেন মন্ত্রী।
#
মোহসিন/সাহেলা/মোশারফ/সেলিম/২০২২/২১২০ ঘণ্টা 

তথ্যবিবরণী     







                                নম্বর : ১১৪৫
জাতিসংঘের সুখ সূচকই প্রমাণ করে দেশের মানুষের সুখ-সমৃদ্ধি বৃদ্ধি পেয়েছে
                                                                ---তথ্য ও সম্প্রচার মন্ত্রী

ঢাকা, ৫ চৈত্র (১৯ মার্চ) :

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, জাতিসংঘের ওয়ার্ল্ড হ্যাপিনেস রিপোর্ট অনুযায়ী সুখী দেশের তালিকায় বাংলাদেশের সাত ধাপ এগিয়ে যাওয়াই প্রমাণ করে দেশের মানুষের সুখ-সমৃদ্ধি বৃদ্ধি পেয়েছে। 

আজ রাজধানীর মিন্টো রোডে নিজ বাসভবনে সাংবাদিকদের সাথে মতবিনিময়কালে মন্ত্রী একথা বলেন। বেলজিয়াম আওয়ামী লীগের সহসভাপতি হুমায়ুন মাকসুদ হিমু এসময় উপস্থিত ছিলেন।

মন্ত্রী বলেন, সম্প্রতি প্রকাশিত জাতিসংঘের ওয়ার্ল্ড হ্যাপিনেস রিপোর্ট অনুযায়ী বাংলাদেশ সুখী ইনডেক্সে সাত ধাপ এগিয়েছে। আগে ১০১তম ছিলো এখন ৭ ধাপ এগিয়ে ৯৪তম স্থানে উন্নীত হয়েছে, যেখানে প্রতিবেশী দেশ ভারতের অবস্থান ১৩৬ এবং পাকিস্তানের অবস্থান ১২১। 

ড. হাছান বলেন, এই করোনা মহামারির মধ্যে যখন বিশ্ব অর্থনীতি প্রচণ্ড চাপের মধ্যে আছে, অনেকের মতে বিশ্ব অর্থনীতিতে মন্দা চলছে, সেই সময়ে প্রধানমন্ত্রী শেখ হাসিনার নেতৃত্বে, তার সরকারের নেতৃত্বে বাংলাদেশের মানুষের যে সুখ-সমৃদ্ধি বেড়েছে, ওয়ার্ল্ড হ্যাপিনেস ইনডেক্সে বাংলাদেশের ৭ ধাপ অগ্রগতিই তার প্রমাণ। 

‘যদি বিএনপি ও তাদের মিত্ররা ক্রমাগতভাবে দেশবিরোধী ষড়যন্ত্রে লিপ্ত না থাকতো, দেশবিরোধী অপপ্রচার না চালাতো এবং দেশের মানুষকে নানাভাবে অসুখী করার অপচেষ্টায় নিয়োজিত না থাকতো, তাহলে মানুষের সুখ সমৃদ্ধি আরো বাড়তো, ওয়ার্ল্ড হ্যাপিনেস ইনডেক্সে আমরা আরো এগুতে পারতাম, কারণ এই সূচকের অন্যতম বিষয় হচ্ছে মানুষ নিজেকে সুখী মনে করছে কি না' উল্লেখ করেন হাছান মাহ্‌মুদ। 

মন্ত্রী বলেন, ‘বিএনপি প্রতিদিন অপপ্রচার চালাচ্ছে, প্রেসক্লাবের সামনে, পল্টনে, দেশের বিভিন্ন জায়গায় সভা-সমাবেশ করে মানুষকে অসুখী করার চেষ্টা করছে। তাদের এই অপচেষ্টার মধ্যে ৭ ধাপ এগিয়ে যাওয়া জননেত্রী শেখ হাসিনার গতিশীল নেতৃত্বের কারণেই সম্ভবপর হয়েছে।’
মন্ত্রী আরো বলেন, ‘আশা করি বিএনপি মানুষকে ক্রমাগতভাবে অসুখী করার যে অপচেষ্টা চালাচ্ছে এই রিপোর্টের পর তারা তা থেকে নিবৃত হবে। আশা করবো, তারা সরকারকেও অভিনন্দন জানাবেন।’
এসময় বাজারে টিসিবি’র পণ্য বিক্রির বিষয়ে আওয়ামী লীগের যুগ্ম সাধারণ সম্পাদক ড. হাছান বলেন, ‘যুদ্ধ ও করোনা পরিস্থিতির কারণে সারা পৃথিবীতে দ্রব্যমূল্য বেড়েছে।  সরকার এক কোটি পরিবার অর্থাৎ প্রতি পরিবারে পাঁচজন থাকলে পাঁচ কোটি মানুষকে টিসিবি'র মাধ্যমে ন্যায্যমূল্যে পণ্য দেয়ার ব্যবস্থা নিয়েছে, যেখানে প্রতি কেজি চাল ৩০ টাকা, আটা ১৮ টাকা, চিনি ৫৫ টাকা, মশুর ডাল ৬৫ টাকা, পেঁয়াজ ৩০ টাকা, সয়াবিন তেল প্রতি লিটার ১১০ টাকা। অর্থাৎ সারা বিশ্বব্যাপী মূল্যবৃদ্ধির যে আঁচড় বাংলাদেশে লেগেছে, সেটি থেকে নিম্ন আয়ের মানুষ যাতে  মুক্তি পায়, সরকার তার যথাযথ ব্যবস্থা গ্রহণ করেছে।’
#

আকরাম/নাইচ/সঞ্জীব/আব্বাস/২০২২/১৯৫৩ ঘণ্টা
তথ্যবিবরণী 








             নম্বর : ১১৪৪
দেশকে উন্নত রাষ্ট্রে পরিণত করতে কাজ করছে সরকার
                                                -- পরিবেশমন্ত্রী

জুড়ী (মৌলভীবাজার), ৫ চৈত্র (১৯ মার্চ):  

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, ২০৪১ সালের মধ্যে বাংলাদেশকে একটি উন্নত রাষ্ট্রে পরিণত করতে প্রধানমন্ত্রী শেখ হাসিনার নেতৃত্বে সরকার দিন-রাত নিরলসভাবে কাজ করে যাচ্ছে। তিনি বলেন, সদ্যস্বাধীন দেশকে সোনার বাংলায় পরিণত করতে বঙ্গবন্ধু অনেক কষ্ট এবং ত্যাগ স্বীকার করেছেন। বঙ্গবন্ধুর স্বপ্নের সোনার বাংলা গড়তে সবাইকে একযোগে কাজ করতে হবে।


আজ মৌলভীবাজার জেলার জুড়ী উপজেলার রত্না চা বাগান সরকারি প্রাথমিক বিদ্যালয় মাঠে ৩য় উপজেলা কাব ক্যাম্পুরী ও স্কাউট সমাবেশ উদ্বোধনকালে প্রধান অতিথির বক্তব্যে মন্ত্রী এসব কথা বলেন।


মন্ত্রী বলেন, চলমান কাব ক্যাম্পুরী ও স্কাউট সমাবেশ শিক্ষার্থীদের প্রতিভার বিকাশ ঘটানোর একটি অনন্য সুযোগ। পাঁচ দিনব্যাপী অনুষ্ঠানরত এ সমাবেশে শিক্ষার্থীরা নিজেদের জীবনের প্রয়োজনীয় অনেক কিছু শিখতে পারবে যা তাদেরকে যোগ্য নাগরিক হিসেবে গড়ে উঠতে সহায়তা করবে। তিনি বলেন, বর্তমান ও ভবিষ্যৎ প্রজন্ম তাদের মেধা কাজে লাগিয়ে দেশকে উন্নত সমৃদ্ধ রাষ্ট্র হিসেবে গড়ে তুলবে।


বাংলাদেশ স্কাউটস জুড়ী উপজেলা শাখার সভাপতি ও উপজেলা নির্বাহী অফিসার সোনিয়া সুলতানার সভাপতিত্বে অনুষ্ঠানে বিশেষ অতিথির বক্তব্য রাখেন উপজেলা চেয়ারম্যান বীর মুক্তিযোদ্ধা এম এ মোঈদ ফারুক। অন্যান্যের মধ্যে বক্তব্য রাখেন উপজেলা পরিষদের ভাইস চেয়ারম্যান ও উপজেলা স্কাউটসের কমিশনার রিংকু রঞ্জন দাস এবং জুড়ী থানার ভারপ্রাপ্ত কর্মকর্তা সঞ্জয় চক্রবর্তী।


উল্লেখ্য, এর পূর্বে পরিবেশমন্ত্রী জুড়ী উপজেলার আরএইচডি-সাগরনাল টি ফ্যাক্টরি রাস্তা উন্নয়ন কাজের ভিত্তিপ্রস্তর স্থাপন করেন।

#

দীপংকর/সাহেলা/সঞ্জীব/সেলিম/২০২২/২০৩০ঘণ্টা
তথ্যবিবরণী     







                            নম্বর : ১১৪৩
২১শে মার্চ থেকে টুঙ্গিপাড়ায় অনুষ্ঠিত হতে যাচ্ছে সাত দিনব্যাপী ‘মুজিববর্ষ লোকজ মেলা’
ঢাকা, ৫ চৈত্র (১৯ মার্চ) :

আগামী ২১-২৬শে মার্চ ২০২২ গোপালগঞ্জ জেলার টুঙ্গিপাড়াস্থ সরকারি শেখ মুজিবুর রহমান কলেজ মাঠে অনুষ্ঠিত হতে যাচ্ছে ‘মুজিববর্ষ লোকজ মেলা’। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির উদ্যোগে এবং বাংলাদেশ শিল্পকলা একাডেমি, জেলা প্রশাসন গোপালগঞ্জ এবং বাংলাদেশ লোক ও কারুশিল্প ফাউন্ডেশনের সহায়তায় এ মেলা অনুষ্ঠিত হবে। প্রধানমন্ত্রী শেখ হাসিনা গত ১৭ ই মার্চ ২০২২ বঙ্গবন্ধুর সমাধিসৌধ কমপ্লেক্সের ১ নং গেট সংলগ্ন এলাকায় আয়োজিত 'টুঙ্গিপাড়া : হৃদয়ে পিতৃভূমি' শীর্ষক অনুষ্ঠানে এ লোকজ মেলার উদ্বোধন ঘোষণা করেছেন।
জাতির পিতা বঙ্গবন্ধু শেখ মুজিবুর রহমানের ১০২তম জন্মবার্ষিকী ও জাতীয় শিশু দিবস উদ্‌যাপন উপলক্ষ্যে জাতির পিতার প্রতি বিনম্র শ্রদ্ধা নিবেদনের উদ্দেশ্যে এ মেলার আয়োজন করা হচ্ছে। বঙ্গবন্ধুকন্যা প্রধানমন্ত্রী শেখ হাসিনা  এবং বঙ্গবন্ধুকন্যা শেখ রেহানার সদয় নির্দেশনা ও পরামর্শক্রমে আয়োজিত এ মেলা চলবে প্রতিদিন বেলা ৩টা থেকে রাত ১০টা পর্যন্ত। মেলায় সরকারি- বেসরকারি স্টল থাকবে মোট ১০০টি। এসব স্টলের মাধ্যমে তুলে ধরা হবে বঙ্গবন্ধু, মুক্তিযুদ্ধ, বাংলাদেশের ইতিহাস -ঐতিহ্য ও সংস্কৃতিকে। দেশের বিভিন্ন জেলার হস্ত ও কুটিরশিল্প, ঐতিহ্যবাহী এবং জেলার ব্র্যান্ডিং বিভিন্ন পণ্যের প্রতিনিধিত্বকারী দৃষ্টিনন্দন এ স্টলগুলো তৈরি করা হয়েছে পরিবেশবান্ধব উপকরণ দিয়ে। এই মেলায় প্রতিদিন বঙ্গবন্ধু, বাংলাদেশ এবং মুক্তিযুদ্ধের ওপর বিভিন্ন চলচ্চিত্র প্রদর্শন, স্যুভেনির প্রকাশ, পোস্টার প্রদর্শনসহ সাংস্কৃতিক অনুষ্ঠানের আয়োজন থাকবে। 

#

লাকী/নাইচ/সঞ্জীব/আব্বাস/২০২২/১৯৪৭ ঘণ্টা
তথ্যবিবরণী                                                                                      নম্বর : ১১৪২
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ৫ চৈত্র (১৯ মার্চ) : 

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

“২১-২৬ মার্চ ২০২২ গোপালগঞ্জ জেলার টুঙ্গিপাড়াস্থ সরকারি শেখ মুজিবুর রহমান কলেজ মাঠে জাতীয় বাস্তবায়ন কমিটির উদ্যোগে অনুষ্ঠিত হবে ‘মুজিববর্ষ লোকজ মেলা’। মেলা চলবে প্রতিদিন বিকেল ৩ টা থেকে রাত ১০ টা পর্যন্ত।”  
#

লাকী/নাইচ/সঞ্জীব/আব্বাস/২০২২/১৯২৫ ঘণ্টা 

তথ্যবিবরণী                                                                                                        নম্বর : ১১৪১     
২০ রমজান পর্যন্ত প্রাথমিক বিদ্যালয় খোলা থাকবে
                      -প্রাথমিক ও গণশিক্ষা প্রতিমন্ত্রী

রৌমারী (কুড়িগ্রাম), ৫ চৈত্র (১৯ মার্চ) :

২০ রমজান পর্যন্ত সকল সরকারি প্রাথমিক বিদ্যালয় খোলা থাকবে বলে জানিয়েছেন প্রাথমিক ও গণশিক্ষা প্রতিমন্ত্রী মোঃ জাকির হোসেন। তিনি  শিক্ষার্থীদের উদ্দেশ্যে বলেন, করোনার ক্ষতি পুষিয়ে নিতে এ সিদ্ধান্ত নেওয়া হয়েছে। তোমরা এ দেশের ভবিষ্যৎ। তোমাদের দিকে তাকিয়ে আছে দেশ। তোমরা সুশিক্ষা অর্জন করে কেউ সচিব, কেউ চিকিৎসক, কেউ ইঞ্জিনিয়ার, কেউ রাজনীতিবিদ, আবার কেউ হবে এ দেশের প্রধানমন্ত্রী। তাই লেখাপড়া ভালো করে করতে হবে। লেখাপড়ার বিকল্প নেই।

আজ কুড়িগ্রামের রৌমারী উপজেলার খনজনমারা সরকারি প্রাথমিক বিদ্যালয়ের শতবর্ষপূর্তি অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন ।
প্রতিমন্ত্রী বলেন, এলাকার উন্নয়নে রাস্তা-ঘাট, ব্রিজ-কালভার্টের উন্নয়নসহ ঘরে ঘরে বিদ্যুৎ পৌঁছে দেওয়া হয়েছে। শিক্ষার্থীদের বছরের শুরুতে নতুন বই ও উপবৃত্তি দেওয়া হচ্ছে।

বিদ্যালয়ের ম্যানেজিং কমিটির সভাপতি শহীদুল ইসলাম মন্ডলের সভাপতিত্বে অনুষ্ঠানে রৌমারী উপজেলা পরিষদ চেয়ারম্যান শেখ আব্দুল্লাহ, উপজেলা নির্বাহী কর্মকর্তা আল ইমরান, উপজেলা মহিলা ভাইস চেয়ারম্যান মাহমুদা আক্তার স্মৃতি,  রংপুর বিভাগীয় প্রাথমিক শিক্ষা উপপরিচালক মোজাহিদুল ইসলাম, কুড়িগ্রাম জেলা শিক্ষা কর্মকর্তা শহিদুল ইসলাম, উপজেলা শিক্ষা কর্মকর্তা নজরুল ইসলাম, উপজেলা মুক্তিযোদ্ধা কমান্ডের সাবেক কমান্ডার ও বন্দবেড় ইউপি চেয়ারম্যান বীর মুক্তিযোদ্ধা আলহাজ্ব আব্দুল কাদের উপস্থিত ছিলেন।
এর আগে  প্রতিমন্ত্রী খনজনমারা সরকারি প্রাথমিক বিদ্যালয়ের শতবর্ষপূর্তি অনুষ্ঠানের উদ্বোধন করেন।
#
মাহবুবুর/নাইচ/সঞ্জীব/শামীম/২০২২/১৯৩০ঘণ্টা
তথ্যবিবরণী     







                              নম্বর : ১১৪০

প্রবাসীকর্মীদের সেবায় ঢাকায় বঙ্গবন্ধু ওয়েজ আর্নার্স সেন্টার উদ্বোধন                                                                

ঢাকা, ৫ চৈত্র (১৯ মার্চ) :

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উপলক্ষ্যে প্রবাসীকর্মীদের সেবায় ঢাকায় বঙ্গবন্ধু ওয়েজ আর্নার্স সেন্টার উদ্বোধন করেছেন প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ। 
মন্ত্রী গতকাল বিদেশগামী এবং বিদেশ থে‌কে ফেরত আসা কর্মীদের জন্য ঢাকায় হযরত শাহজালাল আন্তর্জাতিক বিমানবন্দরের কাছেই বরুয়া লঞ্জনী পাড়ায় স্থাপিত বঙ্গবন্ধু ওয়েজ আর্নার্স সেন্টার উদ্বোধন করেছেন। এই সেন্টার তৈরি করেছে প্রবাসী কল্যাণ ও বৈদেশিক কর্মসংস্থান মন্ত্রণালয়ের অধীন ওয়েজ আর্নার্স কল্যাণ বোর্ড। ১৪০ কাঠার বেশি জায়গায় নির্মিত সাময়িক এ আবাসস্থলে প্রবাসীরা রাতযাপন করতে পারবেন মাত্র ২০০ টাকায় । এ সেন্টা‌রে নারী ও পুরু‌ষদের জন‌্য আলাদা থাকার ব্যবস্থা র‌য়ে‌ছে। সেন্টার‌টি‌তে আপাতত ৪৯ জনের থাকার ব্যবস্থা করা হ‌য়ে‌ছে।
বঙ্গবন্ধু ওয়েজ আর্নার্স সেন্টার উদ্বোধন অনুষ্ঠা‌নে প্রবাসী কল‌্যাণমন্ত্রী ব‌লেন, সরকার সবসময় প্রবাসীদের পাশে রয়েছে। তাদের কল্যাণের কথা বিবেচনা করে সরকার এই সেন্টার স্থাপন করেছে। মন্ত্রী বলেন, কর্মীদের জন্য এখানে আপাতত একটি থাকার ব্যবস্থা করা হয়েছে। এখানে অনেক কম মূল্যেই তারা থাকতে এবং খেতে পারবেন। এর মাধ্যমে প্রবাসী কর্মীদের অনেক কষ্ট লাঘব হবে। তিনি সংশ্লিষ্টদের এই সেন্টারের সেবার মান নিশ্চিত করার জন্য আহ্বান জানিয়েছেন।
ওয়েজ আর্নার্স কল্যাণ বোর্ডের মহাপরিচালক মোঃ হামিদুর রহমানের সভাপতিত্বে অনুষ্ঠানে প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ড. আহমেদ মুনিরুছ সালেহীন, জনশক্তি কর্মসংস্থান ও প্রশিক্ষণ ব্যুরোর মহাপরিচালক শহীদুল আলম, প্রবাসী কল্যাণ ব্যাংকের ব্যবস্থাপনা পরিচালক মোঃ জাহিদুল হক, আইএলও'র চীফ টেকনিক্যাল এডভাইজার লেটেশিয়া এইবেল বক্তব্য রাখেন।
বঙ্গবন্ধু ওয়েজ আর্নার্স সেন্টারে যেসব সু‌বিধা পা‌বেন প্রবাসীরা:
এক রাত থাকার জন্য প্রবাসী কর্মীদের খরচ হবে ২০০ টাকা। রয়েছে সাশ্রয়ী মূল্যে খাবারের ব্যবস্থা।  এখানে প্রবাসী কর্মীদের রিইন্টিগ্রেশন (পুনঃএকত্রীকরণ) এবং অন্যান্য সুযোগ-সুবিধা বা করণীয় সম্পর্কে ব্রিফিং দেওয়া হবে। কর্মীদের জন্য সেন্টার থেকে বিমানবন্দরে যাতায়াতের জন্য পরিবহন সুবিধাসহ সেফ লকারে লাগেজসহ মূল্যবান মালামাল সংরক্ষণের ব্যবস্থা, টেলিফোন সুবিধা, ইন্টারনেট ব্যবস্থা, নিরবচ্ছিন্ন বিদ্যুৎ সরবরাহ থাকছে। এছাড়া কর্মীদের জন্য কাউন্সেলিং ও মোটিভেশনের ব্যবস্থা, প্রাথমিক চিকিৎসাসহ প্রয়োজনে হাসপাতালে ভর্তির ব্যবস্থাও থাকছে।
সেন্টারে থাক‌তে যা যা লাগ‌বে :
সেন্টারের আওতায় সুযোগ-সুবিধাগুলো পেতে বিদেশগামী ও ফেরত প্রবাসী কর্মীরা ১০০ টাকা ফি দিয়ে সরাসরি কিংবা অনলাইনে আবেদন করতে পার‌বেন। সেন্টা‌রে অবস্থানের ক্ষেত্রে প্রয়োজনীয় কাগজ-পত্র, যেমন- পাসপোর্ট ও এয়ার টিকিট কপি, বহির্গমন ছাড়পত্র/মেম্বারশিপ সনদের কপিসহ সংশ্লিষ্ট কাগজ লাগ‌বে। একজন কর্মী একটি সিটের জন্য আবেদন করতে পারবেন। একজন প্রবাসী প্রতিবার সর্বোচ্চ দুই রাত অবস্থান করতে পার‌বেন।
 #

                            নম্বর : ১১৩৯

সাবেক রাষ্ট্রপতি বিচারপতি সাহাবুদ্দিন আহমদের মৃত্যুতে প্রতিমন্ত্রীদ্বয়ের শোক
ঢাকা, ৫ চৈত্র (১৯ মার্চ) :
সাবেক রাষ্ট্রপতি ও প্রধান বিচারপতি সাহাবুদ্দিন আহমদের মৃত্যুতে গভীর শোক ও দুঃখ প্রকাশ করেছেন নৌপরিবহন প্রতিমন্ত্রী খালিদ মাহমুদ চৌধুরী ও পানি সম্পদ প্রতিমন্ত্রী জাহিদ ফারুক। 

প্রতিমন্ত্রীদ্বয় আজ পৃথক শোকবার্তায় মরহুমের রুহের মাগফিরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

উল্লেখ্য, বিচারপতি সাহাবুদ্দিন আহমদ (৯২) আজ রাজধানীর সম্মিলিত সামরিক হাসপাতালে চিকিৎসাধীন অবস্থায় শেষ নিঃশ্বাস ত্যাগ করেন (ইন্না লিল্লাহি ওয়া ইন্না ইলাইহি রাজিউন)।
#

                            নম্বর : ১১৩৮
উন্নত সমৃদ্ধ বাংলাদেশ গড়ার দায়িত্ব আগামী প্রজন্মের

                                             ---কৃষিমন্ত্রী                          
ধনবাড়ী (টাঙ্গাইল), ৫ চৈত্র (১৯ মার্চ) :

কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক বলেছেন, ১৯৪৮ সালের ভাষা আন্দোলন থেকে শুরু করে ১৯৭১ সালের নয় মাসব্যাপী মুক্তিযুদ্ধ পর্যন্ত-আমাদের স্বাধীনতা সংগ্রাম একটি মহাকাব্য। আর এ মহাকাব্যের রূপকার ও মহানায়ক হলেন বঙ্গবন্ধু। বঙ্গবন্ধু এ দেশের মানুষের কল্যাণে ও মানবতার জন্য আজীবন কাজ করেছেন, নিজের জীবনকে উৎসর্গ করেছেন। আমরা মুক্তিযোদ্ধারা বঙ্গবন্ধুর আদর্শ ধারণ করে, মানবতাকে ভালোবেসে বঙ্গবন্ধুর ডাকে মুক্তিযুদ্ধে গিয়েছি।
 
আজ টাঙ্গাইলের ধনবাড়ীতে উপজেলা পরিষদের উন্মুক্ত মঞ্চে স্বাধীনতার সুবর্ণজয়ন্তী উপলক্ষ্যে বীর মুক্তিযোদ্ধা সমাবেশ, মুক্তিযুদ্ধের স্মৃতিচারণ ও আলোচনা সভায় প্রধান অতিথির বক্তব্যে মন্ত্রী এসব কথা বলেন। ধনবাড়ী উপজেলা প্রশাসন এ অনুষ্ঠানের আয়োজন করে।
 
সমবেত ছাত্রছাত্রীদের উদ্দেশে কৃষিমন্ত্রী বলেন, তোমরা বড় হয়ে বঙ্গবন্ধুর জীবনী পড়বে, বঙ্গবন্ধুর আদর্শ নিজেদের জীবনে ধারণ করবে এবং বাস্তবে রূপ দিবে। বঙ্গবন্ধু স্বপ্ন দেখেছিলেন ক্ষুধা-দারিদ্র্যমুক্ত সমৃদ্ধ বাংলাদেশের। ক্ষুধা-দারিদ্র্যমুক্ত সমৃদ্ধ বাংলাদেশ গড়তে না পারলে বঙ্গবন্ধুর স্বপ্ন পূরণ হবে না। বঙ্গবন্ধুর এ স্বপ্ন বাস্তবায়নে তোমরা এগিয়ে আসবে। উন্নত সমৃদ্ধ বাংলাদেশ, শান্তির বাংলাদেশ প্রতিষ্ঠার দায়িত্ব তোমাদের মতো আগামী প্রজন্মের।
 
বীর মুক্তিযোদ্ধা ড. আব্দুর রাজ্জাক আরো বলেন, বীর মুক্তিযোদ্ধারা এ দেশের এবং সকলের জন্য গর্বের ও অহংকারের। তাঁরা জীবনবাজি রেখে মুক্তিযুদ্ধে গিয়েছিলেন। বঙ্গবন্ধুর নেতৃত্বে আমরা এ দেশটি স্বাধীন করেছি, তাতে মুক্তিযোদ্ধাদের বিরাট ভূমিকা রয়েছে। কাজেই, যতদিন পদ্মা, মেঘনা-যমুনা বহমান থাকবে, যতদিন চন্দ্র-সূর্য থাকবে, ততদিন মুক্তিযোদ্ধাদের নাম ইতিহাসের পাতায় স্বর্ণাক্ষরে অম্লান হয়ে থাকবে।
 
অনুষ্ঠানে টাঙ্গাইলের জেলা প্রশাসক আতাউল গণি, পুলিশ সুপার সরকার মোঃ কায়সার, ধনবাড়ী উপজেলা চেয়ারম্যান হারুনার রশিদ হীরা, উপজেলা নির্বাহী অফিসার আসলাম হোসাইন, পৌরসভার মেয়র মনিরুজ্জামান বকল, উপজেলা আওয়ামী লীগের সাধারণ সম্পাদক মীর ফারুক আহমাদ, উপজেলা ভাইস চেয়ারম্যান মোঃ শামছুল হুদা, খন্দকার জেব-উন নাহার প্রমুখ উপস্থিত ছিলেন।
 
এর আগে কৃষিমন্ত্রী ধনবাড়ীতে উপজেলা পরিষদ প্রাঙ্গণে এক লাখ বৃক্ষরোপণ কর্মসূচির উদ্বোধন করেন। স্বাধীনতার সুবর্ণজয়ন্তী ও নিজেদের যুগপূর্তি উপলক্ষ্যে টাঙ্গাইলের সবুজ পৃথিবী সংগঠনটি এ কর্মসূচির আয়োজন করে।

পরে বিকালে মন্ত্রী ধনবাড়ী সরকারি কলেজ মাঠে ‘তরুণের হাট’ এর ১৯ বছর পূর্তি উপলক্ষ্যে তারুণ্যের উৎসবে প্রধান অতিথি হিসেবে যোগদান করেন।
 
 #

কামরুল/নাইচ/সঞ্জীব/আব্বাস/২০২২/১৮৫৭ ঘণ্টা

দলীয় শৃঙ্খলা ভঙ্গ করলে কঠোর ব্যবস্থা

                              ---বাণিজ্যমন্ত্রী

রংপুর (পীরগাছা), ৫ চৈত্র (১৯ মার্চ) :

বাণিজ্যমন্ত্রী টিপু মুনশি, বলেছেন, দলীয় শৃঙ্খলা ভঙ্গ করলে কঠোর ব্যবস্থা গ্রহণ করা হবে। বাংলাদেশ আওয়ামী লীগ একটি সুশৃঙ্খল দল। ঐক্যবদ্ধ থেকে দল ও দেশের জন্য কাজ করতে হবে। নৌকার শক্তিকে কাজে লাগিয়ে দেশের মানুষের কল্যাণে কাজ করতে হবে। দলের ত্যাগী ও নিবেদিতপ্রাণ নেতা-কর্মীদেরকে দলের হাল ধরতে হবে। বিগত দিনের অভিজ্ঞতা কাজে লাগিয়ে আগামী দিনে সফলতা তুলে আনতে হবে। 

মন্ত্রী আজ রংপুর জেলার পীরগাছা উপজেলা পরিষদ অডিটরিয়ামে উপজেলা আওয়ামী লীগ আয়োজিত কর্মী সভায় প্রধান অতিথির বক্তৃতায় এসব কথা বলেন।

মন্ত্রী বলেন, যারা প্রকৃত পক্ষে বাংলাদেশ আওয়ামী লীগকে সমর্থন করেন, তারা কোনদিন দলের ক্ষতি করতে পারেন না। সামনে জাতীয় নির্বাচন, সততার সাথে এখন থেকেই প্রস্তুত হতে হবে। তৃণমূল নেতা-কর্মীদের মতামতের ভিত্তিতে নেতা নির্বাচন করা হবে। 

পীরগাছা উপজেলা আওয়ামী লীগ এর সভাপতি মোঃ তছলিম উদ্দিনের সভাপতিত্বে কর্মী সভায় উপজেলা আওয়ামী লীগ এর সাধারণ সম্পাদক আব্দুল্লাহ আল মাহমুদ (মিলন) এবং উপজেলার নয়টি ইউনিয়নের নেতা-কর্মীরা বক্তব্য রাখেন।

এর পরে বাণিজ্যমন্ত্রী উপজেলার চৌধুরাণী টু জামালগঞ্জ বীর মুক্তিযোদ্ধা টিপু মুনশি, এমপি সড়কের উদ্বোধন করেন। এছাড়া, উপজেলার টেপচার বন্দরে ২ কোটি ৪৪ লাখ ৮২ হাজার ৫১২ টাকা ব্যয়ে ৫৪ মিটার দীর্ঘ ব্রিজের উদ্বোধন করেন। পরে শাহ আব্দুল হাকিম সুপার মার্কেটের উদ্বোধন করেন।
#

বকসী/নাইচ/সঞ্জীব/শামীম/২০২২/১৮৪৫ঘণ্টা
তথ্যবিবরণী                                                                                                                            নম্বর : ১১৩৬
কোভিড-১৯ সংক্রান্ত সর্বশেষ প্রতিবেদন

ঢাকা, ৫ চৈত্র (১৯ মার্চ) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শুক্রবার সকাল ৮টা থেকে আজ শনিবার সকাল ৮টা পর্যন্ত ২৪ ঘণ্টায় দেশে ৬২ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৮৩ শতাংশ। এ সময় ৭ হাজার ৪৫১ জনের নমুনা পরীক্ষা করা হয়েছে।       
গত ২৪ ঘণ্টায় কোভিড আক্রান্ত কোনো রোগীর মৃত্যু হয়নি। এ পর্যন্ত ২৯ হাজার ১১৪ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৬৯ হাজার ৬৩৪ জন।

#

জাকির/নাইচ/সঞ্জীব/রেজাউল/২০২২/১৭০৫ঘণ্টা 

তথ্যবিবরণী     







                                        নম্বর : ১১৩৫
সাবেক রাষ্ট্রপতি সাহাবুদ্দিন আহমদ এর মৃত্যুতে মন্ত্রী ও প্রতিমন্ত্রীবর্গের শোক
ঢাকা, ৫ চৈত্র (১৯ মার্চ) :  
সাবেক রাষ্ট্রপতি ও প্রধান বিচারপতি সাহাবুদ্দিন আহমদ এর মৃত্যুতে গভীর শোক ও দুঃখ প্রকাশ করেছেন মন্ত্রী ও প্রতিমন্ত্রীগণ।

মন্ত্রী ও প্রতিমন্ত্রীগণ হলেন: কৃষিমন্ত্রী ড. মোঃ আব্দুর রাজ্জাক, তথ্য ও সম্প্রচার মন্ত্রী ড. হাছান মাহ্‌মুদ, আইনমন্ত্রী আনিসুল হক, অর্থমন্ত্রী আ হ ম মুস্তফা কামাল, পররাষ্ট্রমন্ত্রী ড. এ  কে আব্দুল  মোমেন, পরিকল্পনা মন্ত্রী এম এ মান্নান, বস্ত্র ও পাট মন্ত্রী গোলাম দস্তগীর গাজী বীরপ্রতিক, শিল্পমন্ত্রী নূরুল মজিদ মাহমুদ হুমায়ূন, খাদ্যমন্ত্রী সাধন চন্দ্র মজুমদার, বাণিজ্যমন্ত্রী টিপু মুনশি, সমাজকল্যাণ মন্ত্রী নুরুজ্জামান আহমেদ, মৎস্য ও প্রাণিসম্পদ মন্ত্রী শ ম রেজাউল করিম, পরিবেশ মন্ত্রী মোঃ শাহাব উদ্দিন, রেলপথ মন্ত্রী মোঃ নূরুল ইসলাম সুজন, বিজ্ঞান ও প্রযুক্তি মন্ত্রী স্থপতি ইয়াফেস ওসমান, ডাক ও টেলিযোগাযোগ মন্ত্রী মোস্তাফা জব্বার এবং সমাজকল্যাণ প্রতিমন্ত্রী আশরাফ আলী খান খসরু, প্রাথমিক ও গণশিক্ষা প্রতিমন্ত্রী মো. জাকির হোসেন, আইসিটি প্রতিমন্ত্রী জুনাইদ আহ্‌মেদ পলক, পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য, সংস্কৃতি বিষয়ক প্রতিমন্ত্রী কে এম খালিদ এবং বিমান প্রতিমন্ত্রী    মো. মাহবুব আলী ।

মন্ত্রী ও প্রতিমন্ত্রীগণ আজ পৃথক শোকাবার্তায় বলেন, সাবেক রাষ্ট্রপতি সাহাবুদ্দিন আহমদ ১৯৯০ থেকে ১৯৯১ সাল পর্যন্ত অস্থায়ী রাষ্ট্রপতি ও পরবর্তীতে ১৯৯৬ থেকে ২০০১ সাল পর্যন্ত রাষ্ট্রপতি হিসেবে দায়িত্ব পালনকালে তাঁর ভূমিকার জন্য স্মরণীয় হয়ে থাকবেন।
মন্ত্রী ও প্রতিমন্ত্রীগণ মরহুমের বিদেহী আত্মার শান্তি কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান। 

উল্লেখ্য, সাবেক রাষ্ট্রপতি সাহাবুদ্দিন আহমদ আজ সকালে ঢাকার সম্মিলিত সামরিক হাসপাতালে চিকিৎসাধীন অবস্থায় শেষ নিঃশ্বাস ত্যাগ করেন (ইন্না লিল্লাহি ......... রাজিউন)।
#
আকরাম/মেহেদী/জুলফিকার/রেজ্জাকুল/মাসুম/২০২২/১৫১৯ ঘণ্ঠা 

তথ্যবিবরণী     







                                          নম্বর : ১১৩৪

ইতিহাস গড়া জয়ে টাইগারদের অর্থমন্ত্রীর অভিনন্দন
 
ঢাকা, ৫ চৈত্র (১৯ মার্চ) :  
দক্ষিণ আফ্রিকায় প্রথমবারের মতো ইতিহাস গড়া জয় পেয়েছে টাইগাররা। বাংলাদেশ ক্রিকেট দলের ঐতিহাসিক এ জয়ে বাংলাদেশ ক্রিকেট দলকে অভিনন্দন জানিয়েছেন আইসিসি’র সাবেক সভাপ‌তি ও অর্থমন্ত্রী   আ হ ম মুস্তফা কামাল। অর্থমন্ত্রী আজ এক অভিনন্দন বার্তায় বাংলাদেশ ক্রিকেট দলের সকল  খেলোয়াড়, কর্মকর্তা,  কোচসহ সংশ্লিষ্ট সকলকে এ অভিনন্দন জানান ।
 
অভিনন্দন বার্তায় অর্থমন্ত্রী বলেন, বাংলাদেশ ক্রিকেট দলের ধারাবাহিক এ পারফরম্যান্স নিঃসন্দেহে আমাদের জন্য অত্যন্ত আনন্দের ও গর্বের। দক্ষিণ আফ্রিকার মাটিতে সেদেসের বিপক্ষে বাংলাদেশের এ ঐতিহাসিক জয় আমাদের খেলোয়াড়দের লড়াকু মানসিকতার বহিঃপ্রকাশ। আগামী দিনগু‌লো‌তেও বাংলাদেশ ক্রিকেট দলের এই অসাধারণ নৈপুণ্য অব্যাহত থাকবে ব‌লে তি‌নি আশাবাদ ব্যক্ত ক‌রেন। 
 
#
তৌ‌হিদুল/মেহেদী/জুলফিকার/রেজ্জাকুল/মাসুম/২০২২/১৫১৯ ঘণ্ঠা
তথ্যবিবরণী     







                                  নম্বর : ১১৩৩
সাংবাদিক আবুল বাশার নুরু’র মৃত্যুতে তথ্য ও সম্প্রচার মন্ত্রীর শোক

ঢাকা, ৫ চৈত্র (১৯ মার্চ) :
দৈনিক আমাদের নতুন সময়ের জ্যেষ্ঠ প্রতিবেদক আবুল বাশার নুরু’র মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচার মন্ত্রী এবং বাংলাদেশ আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 

মন্ত্রী প্রয়াত সাংবাদিকের আত্মার শান্তিকামনা করেন এবং তার শোকাহত পরিবারের সদস্যদের প্রতি গভীর সমবেদনা জানান।

তথ্যমন্ত্রী আজ এক শোকবার্তায় বলেন, প্রয়াত আবুল বাশার তাঁর কর্মময় সাংবাদিকতা ও ঢাকা রিপোর্টার্স ইউনিটির সাবেক প্রচার ও প্রকাশনা সম্পাদক হিসেবে দেশের গণমাধ্যম জগতে স্মরণীয় হয়ে থাকবেন। 

#

আকরাম/মেহেদী/জুলফিকার/রেজ্জাকুল/মাসুম/২০২২/১৪২৩ ঘণ্ঠা
তথ্যবিবরণী     







                                   নম্বর : ১১৩২ 

সাবেক রাষ্ট্রপতি শাহাবুদ্দিন আহমেদের মৃত্যুতে তথ্য ও সম্প্রচার মন্ত্রীর শোক
ঢাকা, ৫ চৈত্র (১৯ মার্চ) :
সাবেক রাষ্ট্রপতি ও প্রধান বিচারপতি শাহাবুদ্দিন আহমেদের মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচারমন্ত্রী এবং বাংলাদেশ আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 

তথ্যমন্ত্রী আজ শোকবার্তায় বলেন, সাবেক রাষ্ট্রপতি শাহাবুদ্দিন আহমেদ ১৯৯০ থেকে ১৯৯১ সাল পর্যন্ত অস্থায়ী রাষ্ট্রপতি ও পরবর্তীতে ১৯৯৬ থেকে ২০০১ সাল পর্যন্ত রাষ্ট্রপতি হিসেবে দায়িত্ব পালনকালে তাঁর ভূমিকার জন্য স্মরণীয় হয়ে থাকবেন। 
মন্ত্রী মরহুমের আত্মার শান্তিকামনা করেন এবং শোকাহত পরিবারের সদস্যদের প্রতি গভীর সমবেদনা জানান।

                                    নম্বর : ১১৩১

উন্নত বাংলাদেশ গড়তে তরুণদের এগিয়ে আসতে হবে
                                                                                    -বিদ্যুৎ প্রতিমন্ত্রী

ঢাকা, ৫ চৈত্র (১৯ মার্চ) :
বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, উন্নত বাংলাদেশ বিনির্মাণে তরুণদের দায়িত্বশীল ভূমিকা নিয়ে এগিয়ে আসতে হবে। তাদের কাজের নতুন নতুন ক্ষেত্র তৈরি হয়েছে। বাংলাদেশ জ্বালানি ও বিদ্যুৎ গবেষণা কাউন্সিল গবেষণার জন্য অর্থ প্রদান করছে। আইসিটি বিভাগও স্টার্ট আপ প্রকল্পে অর্থায়ন করছে।    এ সুযোগ নিয়ে সহজেই তরুণ- তরুণীরা উদ্যোক্তা হতে পারেন।

প্রতিমন্ত্রী গতকাল কৃষিবিদ ইন্সটিটিউটে ‘Rise Above All- Beyond Boundaries’ শীর্ষক সেমিনারে মূলপ্রবন্ধ উপস্থাপনকালে এসব কথা বলেন। 

প্রতিমন্ত্রী বলেন, তরুণদের বিজ্ঞান, প্রযুক্তি, ইঞ্জিনিয়ারিং ও গণিত শিক্ষায় আরো মনোযোগী হতে হবে। ডিজাইন থিঙ্কিং ও স্ট্রাকচার্ড থিঙ্কিং, ব্যবসায়িক যোগাযোগ, কৌশলগত গবেষণা,  ফিনান্সিয়াল ম্যানেজমেন্ট এবং স্কেলআপ  আগামী প্রজম্মকে যোগ্য করে গড়ে তুলবে। 

নসরুল হামিদ আরো বলেন, বাংলাদেশের জিডিপি প্রবৃদ্ধি দক্ষিণ এশিয়ার দ্বিতীয় সর্বোচ্চ, বিজার্ভ ৪৫ বিলিয়ন মার্কিন ডলার, ২০২০ সালে বৈদেশিক বিনিয়োগ ২.৬ বিলিয়ন ডলার, বাণিজ্য উন্মুক্ততায় বাংলাদেশ দক্ষিণ এশিয়ার দ্বিতীয় বৃহত্তম দেশ। এছাড়া ডেমোগ্রাফিক ডেভিডেন্ট, অষ্টম বৃহত্তম রেমিট্যান্স অর্জনকারি দেশ, নারী-পুরুষের কাজের সমতা, দক্ষিণ এশিয়ার দ্বিতীয় বৃহত্তম আউটসোর্সিং দেশ হিসেবেও বাংলাদেশ এগিয়ে যাচ্ছে। ২০৫০ সাল নাগাদ বাংলাদেশ বিশ্বের ২৩তম বৃহত্তম অর্থনীতির দেশে পরিণত হবে।  

ডন সামডানি ফ্যাসিলিটেশন অ্যান্ড কনসালটেন্সির প্রধান অনুপ্রেরণামূলক কর্মকর্তা গোলাম সামদানি ডন –এর পরিচালনা ও সঞ্চালনায় অনুষ্ঠানে সরকারি, মিডিয়া এবং কর্পোরেট সেক্টরের ব্যক্তিবর্গ বক্তব্য রাখেন। কর্মজীবী, উদ্যোক্তা, শিক্ষার্থী ও সেবাগ্রহীতারাও অনুষ্ঠানে উপস্থিত ছিলেন।

